
Erling Jallsgøta 6

100  Tórshavn

Viðvíkjandi fíggjarlógaruppskotinum fyri 2003, kontu 1.10.2.07

Umboðsmaðurin hevur fingið eitt teldubræv frá skrivstovustjóranum í Løgtinginum, har settir verða nakrir spurningar frá Fíggjarnevndini til fíggjarlógaruppskotið viðv. játtanini til Løgtingsins umboðsmann.

Í hesum sambandi skal verða víst til skriv umboðsmansins til Løgtingið, J.nr. 200200029/3, dagfest 26. sept. 2002, sum er viðlagt í avriti. Í hesum skrivi er sett fram eitt ynski um, hvussu umboðsmaðurin kundi hugsa sær at fingið játtanina fyri 2003 sundurgreinaða. 

Gjørt skal vera vart við, at orsøkin til, at ynski er um at flyta meginpartin av játtanini á undirkontu 19 til 14 er tann, at upphæddin er endað á kontu 19 av misgáum, eins og tað framgongur av nýtsluni niðanfyri. Sundurgreiningin í fíggjarlógini fyri 2002 gevur tí eina skeiva mynd av nýtsluni hjá umboðsmanninum, har onkur konta er órørd, meðan aðrar eru yvirtrektar.

Umboðsmaðurin metir tað eisini verða óheppið, at undirkonta 15 er sett til 0,- kr. í fíggjarlógaruppskotinum fyri 2003. Tí mælir umboðsmaðurin til, at sundurgreiningin í omanfyri nevnda skrivinum frá 26. sept. verður fylgd.

Viðv. spurninginum um, hvussu nógv av játtanini (ymsu kontunum) verður nýtt í ár, er at siga, at grundað á eina framrokning av tølunum pr. 30. sept. í ár, kemur samlaða nýtslan at liggja millum 1,7 og 1,8 mió. kr. Av hesum verður nýtslan á: 

- kontu 11: slakar 1,3 mió. kr.

- kontu 14: uml. 350.000 kr.

- kontu 15: stívar 50.000 kr.

- kontu 16: stívar 50.000 kr., og

- kontu 19: væntandi 0 kr.

Við verandi virksemi, kemur nýtslan á undirkontu 11 í 2003 at vera uml. 1,35 mió. kr. Orsøkin til, at hendan kontan ynskist økt til 1,45 mió. kr. er, at tað ikki kann útilokast, at neyðugt verður at seta onkran at taka sær av ávísum tíðaravmarkaðum uppgávum næsta ár.

Um Fíggjarnevndin hevur fleiri spurningar, vil umboðsmaðurin fegin svara hesum.

Vinarliga

Joen H. Andreassen

umboðsmaður

Niels Finsens gøta 39  •  Postsmoga 1339  •  110  Tórshavn

Telefon 35 85 00  •  Telefax   35 85 01  •  Teldupostur: lum@lum.fo

